
TILSHUNOSLIKDA “ARGO” TUSHUNCHASI TALQINLARI
MHTEPNPETALMUU NOHATUA "APIro" B IMHIBUCTUKE
INTERPRETATIONS OF THE CONCEPT "ARGO" IN LINGUISTICS
Umarova Nargizaxon Rustamovna', Madazizova Dilafruz Xabibiloevna?

TUmarova Nargizaxon Rustamovna - FarDU, filologiya fanlari doktori.
2Madazizova Dilafruz Xabibiloevna — Gumanitar yo‘nalishlar bo‘yicha chet tillari kafedrsi
katta o‘gituvchisi.

Annotatsiya

Maqolada nutq hodisalaridan biri “argo’ning definitsiya masalasi mahalliy va xorij tilshunoslarining talqin va
tahlillari asosida yoritib berilgan. Unda tilshunos-olimlarning bu so‘zning etimologiyasi, ya’ni qachon, qaysi tildan kirib
kelganligi, unga bergan ta’riflari va uning talqinidagi tafovutlar, shuningdek, bu termindan jamiyatning qaysi tabaqa
vakillari (quyi, yuqori) yoki ijtimoiy guruhlari tomonidan foydalanishi misollar yordamida izohlangan.

Maqolaning tahlil va natija qismida, tilshunos-olimlarning talqin va tahlillari “argo”ni ikki (2) yo'nalishga ajratish
mumkin ekanligini, ya’ni: a) “argo” jamiyatning qo‘yi tabaqa vakillari nutqida ko‘zatilishi mumkin bo‘lgan til hodisasi va b)
“argo” turli soha vakillari tomonidan foydalaniladigan “maxsus so‘z va iboralar” ekanligi ta’kidlangan.

AHHOMauyus

B cmamse paccmampusaemcsi onpedesieHue «apaoy», 00HO20 U3 SerieHUll peyu, Ha 0CHo8e UHmepnpemauuu u
aHanu3a ome4yecmeeHHbIX U 3apybexHbix nuHaeucmos. O6bsCcHIemcs 3muMoIio2usi crioea fluHeeucmamu, m. e. Koeoa,
U3 Kakoz20 f3blka OHO [POU30WIsIo, €20 orpedesieHuUss U pasnuyuss 8 €20 MOJKO8aHUU, a makxe MpumMepsbl
yrnompebieHuUs1 3moeo mepMuHa YreHamu obujecmea (HU3WUMU, 8bICLWIUMU) UU COYUaibHbIMU pyrnnamu.

B paslenie aHanu3sa 3ako4yeHUss cmambU SIUH28UCMbI [TOSCHSIOM, YMO «ap20» MOXHO pa3denums Ha d8a (2)
HarnpaesnieHusl: a) «apeo» — S3bIKOBOE SIBNIEHUE, KOMOPOe MOXHO Habrrodamb 8 pequ HU3KUX unu HebrazopOoOHbIX
model, u 6) "apeo” - amo "crneyuasnbHbie crosa U ¢ppasbl”, ucrnonb3lyemble ux npedcmagumensamu (neaasnbHble
npogheccuu).

Abstract

The article deals with the definition of “argo”, one of the phenomena of speech, based on the interpretation and
analysis of local and foreign linguists. It explains the etymology of the word by linguists, its definitions and differences in
its interpretation, as well as the examples of how this term is used by members of society (lower, upper) or social groups.

In the section of analysis and conclusion of the article, the linguists explain that "argo" can be divided into two
(2) directions: a) "argo" is a linguistic phenomenon that can be observed in the speech of low or disreputable people, and
b) "argo" is “special words and phrases” used by their representatives.(legal professions).

Kalit so’zlar: nutq hodisasi, definitsiya masalasi, argo, maxsus ibora, lingvistik gatlam, lingvistik hodisa, kasbiy
yoki ijtimoiy guruhlar, semantik munosabatlar, so’z shakllanishi munosabatlari, yopiq leksik tizim, umumiy jargon, o‘g'rilar
Jargoni, kriptologik magsad.

Knroyeenie crnioea: peuyessie seneHue, npobrnema OeuHUyUU, ap2o, crieyuarnbHas gpasa, si3bikogol col,
JNlUH28UCMUYeCKUe sereHue, NpogheccuoHasnbHble UNU  coyuarbHblie 2pyrnbl, CemMaHmu4yeckue OMmHOWeHue,
cr108006bpa3osameribHble OMHOWEHUE, 3aMKHymasi Jiekcudeckasi cucmema, obuull Xapa20H, B0POBCKOU XXapaoH,
Kpunmorsnoau4eckoe HamepeHue.

Keywords: speech phenomenon, problem of definition, apeo, special phrase, language layer, linguistic
phenomenon, professional or social groups, semantic relations, word-formation relations, closed lexical system, general
Jargon, thieves' jargon, cryptological intention.

KIRISH: “Argo” nutq hodisalaridan biri bo‘lib, mahalliy, aynigsa, xorij tilshunoslari orasida
uning definitsiya masalasi ustida ko‘plab bahs munozaralar mavjud. Quyida tilshunos-olimlar
tomonidan nutq hodisasi “argo”ga berilgan ta’rif, fikr mulohazalar, shuningdek, ularning xulosalari
bilan yaqgindan tanishib chigib, ularni tahlil etamiz va xulosalaymiz.

ADABIYOTLAR TAHLILI VA METODLAR: Xorij tilshunosi P.L.Giraud ma’lumotlariga
ko‘ra, “argo” atamasi dastlab XVII asrda fransuz tili “harigoter” (yomon, yomonlik qilmoq) so‘zidan
kelib chiggan bo'lib, dastlab jamiyatning quyi tabaqalari - tilanchilar, o‘g'rilar, lo‘lilar tili sifatida
e'tirof etilgan. Dastavval, undan foydalanish darajasi juda tor doirada bo‘lib, lingvistik gatlamdan joy
olgach, turli soha vakillari tomonidan “maxsus ibora” sifatida keng istifoda etilgan[1.153].

“Lingvistik ensiklopediya” izohli lug‘atida, esa “argo” bir gancha cheklangan kasbiy yoki
ijtimoiy guruhlar tomonidan erkin, turli tillardan tanlab olingan alohida so‘zlar sifatida

tasniflangan[2.371]. Mazkur lug‘atda agar argo xorijiy tillar leksikasidan kirib kelgan bo‘lsa, uni
varvarizm yoki forinizm natijasida vujudga kelgan so‘zlar qatoriga qo‘shishimiz ham mumkin. Biroq,
lug‘atning ikkinchi (qo‘shimcha) sharhida argo tez-tez tor ma’noda, shuningdek, jinoiy olam vakillari
tomonidan (masalan, o‘g'rilar argosi sifatida) qo‘llanilishi ham gayd etilgan[2.371].

Rus sotsiolingvisti B. A. Larin argoni ma’lum bir kasb yoki ijtimoiy guruh vakillari va shahar
mulogotiga xos deb tariflaydi[3.175].

E. M. Beregovskaya ham yuqoridagi tilshunoslar qatorida lingvistik hodisa - argo
to‘g‘risidagi fikr mulohazalarini o'’z maqolasida quydagicha bayyon etadi: “Argo-ma’lum bir ijtimoiy
guruh tomonidan boshqariladigan so‘zlar to‘plamidir"[4.56].

L. I. Skvorsov ta’rifi esa yuqoridagi talginlardan bir muncha farg qiladi: "Argot-bu juda
profesional yoki o‘ziga xos tarzda o‘zlashtiriigan (semantik va so‘z shakllanishi munosabatlarida)
tez-tez ishlatiladigan so‘zlar, ko‘pincha “sun’iylik” va "maxfiylik" elementlari bilan tavsiflangan
nutgning ijtimoiy turidir. Argo nisbatan yopiq guruh va jamoalarga mansub, shuningdek, aniq
terminologik ma’noda argo jamiyatning quyi sinflari, maxfiy guruhlar va jinoyat olami vakillari nutqi
elementlari sifatida tilanchilar, o‘g'rilar, gartabozlar va shunga o‘xshash jamoalarga daxldor
ekanligini ta’kidlaydi[5.23].

“Sovremennoe russkoe prostorechie kak dinamicheskaya sistema” va “Stilisticheskaya
sistema russkogo yazika” deb nomlangan ishlarida tilshunos V. V. Ximik dastlab ushbu
konsepsiya - “argo” bo‘yicha o'z garashlarini “tor ijtimoiy manfaatlarga xizmat qiluvchi maxsus
(ko‘proq professional) yopiq leksik tizim”[6.14]. sifatida aks ettiradi. Lekin tilshunos bu tarif bilan
cheklanib golmay, barcha tilshunos va olimlar tomonidan bu atamaga berilgan izohlarni chuqurroq
o‘rgandi, o‘rganish natijasida esa u ilmiy-tadqigot muassasalari, shuningdek, tilshunoslar orasida
argo atamasi talginida turli ziddiyatli mulohazalar mavjudligiga e’tibor qaratib, ikkinchi bor argo
tushunchasini quyidagicha ta’riflaydi: “Argo bir tomondan o‘zida umumiy jargonni mujassam
etayotgandek tuyulsa-da, ikkinchi tomondan “o‘g'rilar jargoni’"ga ham mos keladi”. Tilshunos o'z
ta’'rifiga yana qarama-qarshi yondashib, argo tushunchasining keng migyosda talqgin etilganligi,
ya’ni har ganday germetik tizimlar, oilaviy yopiq va ochiq argodan boshlab, to Moskva aholisi
tomonidan foydalaniladigan ochig va ommaviy argoni nazarda tutib, bularning hammasi uchun
umumlashtirilgan (atama) termin, ya’ni ingliz tilida so‘zlashuvchilar madaniyatida foydalanish urf
bo‘lgan so‘z - “sleng” atamasi borligiga ishora giladi[7.21].0lim argo atamasiga har ikki nugtai
nazar birlashgan yondashuvni taklif giladi, ya’ni, “argo”- bu tor ijtimoiy manfaatlarga, ko‘pincha
professional manfaatlarga xizmat qiluvchi maxsus nominatsiyalarning yopiq leksik quyi tizimi
ekanligini ta’kidlaydi.

V.V. Ximik yuqoridagi xulosasiga qo‘shimcha ravishda quyidagilarni ilova qiladi, ya'ni
“argo”-nutq hodisasiga mansub bo‘lgan so‘zlardan, nafaqat jamiyatning quyi ijtimoiy guruh vakillari
(firibgar, gallob, tovlamachi, o‘g‘ri, daydi va darbadarlar) tomonidan, balki boshqga “yuridik’/huquqiy
kasb egalari (kompyuterchilar, sportchilar, haydovchilar va boshgalar)ning ham oz “argo’si
borligiga ishora qiladi. Ana shunday yondashuv natijasida atamaning keng va tor talginidagi
tafovutlar bartaraf etilishiga e’tibor garatadi.

Xorij tilshunoslari bilan bir gatorda o‘zbek tilshunoslari ham ushbu til hodisasi hagida o'z fikr
mulohazalarini bildirishgan. “O‘zbek izohli lug‘ati"da argotizmlar, (fr.“argotisme”-argot) biror
argodan adabiy tilga o‘zlashib golgan so‘z va iboralar sifatida ta’riflanib, dalil sifatida quyidagi misol
keltirilgan, ya’ni haydovchilar tilida “quyon”-chiptasiz yo‘lovchi[8.95] tushunchasini ifodalaydi.

Tilshunos SH. SHoabdurahmonov va M. Asqarova ta’rificha, “argolar qizigishlari,
mashg‘ulotlari, yoshlari bir xil bo‘lgan juda tor doiraga mansub kishilar qo‘llaydigan, ma’nosi
shunday kishilarga tushunarli bo‘lgan so‘zlardir. Ular umumxalq tiliga oid so‘zlardan bo‘lsa-da,
ammo bunday so‘zlar ham keng xalqg ommasiga tushunarli bo‘lmaydi”’[9.131]. Olimlar o‘zbek tilida
otarchilar, o‘g‘rilar, savdogarlar va boshqga guruhlarning argolari mavjudligini qayd etadi.

O‘zbek tilshunoslaridan U. Tursunov, A. Muxtorov va SH. Rahmatullaev argotizmlarni
jargonizmning bir ko'rinishi sifatida talqgin etib, tarbiyasi buzuq, qo'li egri shaxslar orasida shu
guruhning o‘zigagina tushunarli bo‘lgan leksema va frazemalar yig‘indisi[10.149] sifatida e’tirof
etadilar. Bu o'rinda tilshunoslar jargon va argo singari til hodisalarini farglamagan.

Professor M. Mirtojiev fikricha, “argo” ma’lum soha vakillari tomonidan qo‘llanilib, boshgalar
uchun sir tutilgan terminlardir. Masalan, o‘g‘rilar argosida pulni “loy”, narsasini o‘g‘rilatgan shaxsga
nisbatan “harf’ va h.z.[11.54].

“Hozirgi o‘zbek adabiy tili” mualliflari R. Sayfullaeva, B. Mengliev, G. Bogieva[12.125] M.
Mirtojiev fikrlariga oz ta’riflarida birmuncha aniglik kiritgan holda, argoning professional yoki
ijtimoiy guruhning o‘ziga xos til elementi ekanligini ta’kidlab, nutqda kommunikatsiya predmetini sir
tutish magsadida qo'llanishi orqgali uning nutg hodisasi ekanligini aniq ko‘rsatadilar.

NATIJALAR VA MUHOKAMA: Argo to‘g'risidagi mahalliy va xorijiy tilshunoslarning fikr-
mulohazalari 2 yo‘nalishga ajratishimiz mumkin. Ya’ni:

1. “Argo” jamiyatning qo'yi tabaqga vakillari nutgida ko‘zatilishi mumkin bo‘lgan til hodisasidir.

Fransuz tilshunosligida “argo” haqgida jamiyatning past tabaqalari: tilanchilar, o‘g‘rilar, o'lilar
tili (P.L.Giraudning dastlabki fikrlari) ekanligi, jamiyatning quyi sinflari, maxfiy guruhlar va jinoyat
dunyosining nutqi, ya'ni tilanchilar, o‘g'rilar, gartabozlar va shunga o‘xshash jamoalarga daxldor
ekanli (L. I. Skvorsov); “argo” bir tomondan o‘zida umumiy jargonni mujassam etayotgandek
tuyulsada, ikkinchi tomondan “o‘g'rilar jargoni”ga ham mos kelishi (V. V. Ximik) qayd etilgan bo‘lsa,
mabhalliy tilshunoslar xorij tilshunoslarining yuqoridagi fikrlariga qo‘shildilar.

2. “Argo” turli soha vakillari tomonidan foydalaniladigan “maxsus so‘z va iboralar’dir.

Argo haqgidagi bu qarashlarni qo‘llab-quvvatlovchi tilshunos olimlardan B. A. Larin (“ma’lum
bir kasb yoki ijtimoiy guruh vakillari” tomonidan qullanadigan”), E.M. Beregovskaya (“ma’lum bir
ijtimoiy guruh tomonidan boshgariladigan so‘zlar to‘plami”), V. V. Ximik (“tor ijtimoiy manfaatlarga
xizmat giluvchi maxsus nominatsiyalarning yopiq leksik quyi tizim”, “nafaqgat jamiyatning quyi
ijtimoiy guruh vakillari, balki boshqga “yuridik” kasblar (kompyuterchilar, sportchilar, haydovchilar va
boshqa guruhlarga); SH.SHoabdurahmonov va M.Asqarova (“gizigishlari, mashg‘ulotlari, yoshlari
bir xil bo‘lgan juda tor doiraga mansub kishilarga”), M. Mirtojiev (“ma’lum soha vakillariga®), R.
Sayfullaeva, B. Mengliev, G. Bogieva (ayrim professional yoki ijtimoiy guruhga”) kommunikatsiya
predmetini sir tutish magsadida go'llaniladigan so‘z va iboralar sifatida ta'riflanadi.

XULOSA: Ko'rinib turibdiki, ikkinchi fikrni go‘llab quvvatlovchi tilshunoslar soni ko‘proq.
Ularning talginlariga asoslanib atamaga qo‘yidagicha umumiy ta’rifni berib, fikrimizni xulosalashimiz
mumekin: “Argo” - ijtimoiy manfaatlari, sohalari, kasb-korlari, gizigishlari, mashg‘ulotlari, shuningdek,
yoshlari qariyb bir xil bo‘lgan juda tor doiraga mansub kishilarga nutqda kommunikatsiya
predmetini sir tutish magsadida qo‘llaniladigan so‘z va iboralardir.

Bunday so‘zlar keng xalg ommasiga tushunarli bo‘imay, fagat oz sonli, muayyan toifadagi
kishilarigigina tushunarli bo‘ladi. Ular sirli, ayni paytda avvaldan ko‘zlangan biror kommunikativ
magsadga mo‘ljallangan bo'lib, nutqda parol vazifasini bajaruvchi so‘zlardir. SHuningdek, argo
ba’zi guruhlar uchun kriptologik (maxfiy) magsadni o‘zida gamrab oladi.

